
Samferdselsdepartementet
Samferdselsdepartementet er regjeringa sitt organ for utforming, formidling 
og gjennomføring av politikk innanfor transport- og kommunikasjons-
sektorane. 

Samferdselsdepartementet har overordna ansvar for riksvegar, jernbane, 
luftfart, post, telekommunikasjon, riksvegferjer, maritim infrastruktur og 
tenester, sjøtransport og statleg beredskap mot akutt forureining.

Politikkutforming: Førebu saker som skal leggjast fram for  Stortinget, som 
til dømes Nasjonal transportplan, det årlege statsbudsjettet og forslag om 
lover og lovendringar.

Forvalting: Behandle og kunngjere saker innan departementet sitt ansvars-
område, førespurnader og klagesaker frå mellom anna enkelt personar og 
institusjonar.

Etatsstyring: Følgje opp at etatane innanfor tildelte løyvingar driv i samsvar 
med fastsette mål og resultatkrav og andre føresetnader frå Stortinget 
og departementet. Etatsstyring av Statens vegvesen, (medrekna eiga 
etats styring av Vegtilsynet), Jernbaneverket, Kystverket, Luftfartstilsynet, 
Nasjonal kommunikasjonsmyndigheit, Statens havarikommisjon for trans-
port og Statens jernbane tilsyn, medrekna tilsyn med tau- og  kabelbaner og 
park- og  tivolianlegg.

Selskapsstyring: Forvaltar eigarinteressene til staten i dei statlege aksje-
selskapa Avinor AS, Posten Norge AS, NSB AS og  Baneservice AS.

www.regjeringen.no/nb/
dep/sd/lyd_bilde/video/
samferdselsdepartementet-
--binder-norge-.html 
?id=632170

Surfe på 
mobilen, hente 

pakke på 
posten, sykle 

trygt, reise bort 
og kome heim 

– kvardagen 
din er full av 

samferdsel.

Vegseksjonen Kollektiv- og  
yrkestransportseksjonen

Trafikktryggleik- og 
 beredskapsseksjonen Baneseksjonen

Departementsråd

Politisk leiing

Kollektivtransport- og 
baneavdelinga Kommunikasjonsavdelinga

Administrativ seksjon

«Eg arbeider med luftfart og  
har saker som gjeld Avinor, 
Luftfartstilsynet, flyselskap, EU, 
Forsvaret, næringsliv og lokale 
aktørar. Eg gir faglege vurderingar 
til politisk leiing for å finne dei  
beste løysingane for samfunnet.» 

Jens Veberg, samfunnsøkonom

Miljøseksjonen 

Seksjon for sjøtryggleik, 
og beredskap mot akutt 

forureining



Leiinga og organiseringa av departementet
Samferdselsdepartementet blir leia av samferdselsministeren. I politisk leiing 
finn ein også statssekretærar og politisk rådgjevar. 

Departementsråden er administrativ leiar for departementet og er den 
fremste rådgjevaren til statsråden og resten av politisk leiing i saker som 
departementet behandlar. 

Samferdselsdepartementet har seks avdelingar, som alle blir leia av ein 
ekspedisjonssjef. Alle avdelingane er delt opp i ulike seksjonar, med unntak 
av Kommunikasjonsavdelinga. Seksjonane blir leia av avdelingsdirektørar.

Avdelingar:
 > Kollektivtransport- og baneavdelinga
 > Kommunikasjonsavdelinga
 > Kyst- og miljøavdelinga
 > Luft-, post- og teleavdelinga
 > Strategi-, økonomi- og administrasjonsavdelinga
 > Veg- og trafikktryggleiksavdelinga

Mange av dei 
som arbeider i 
departementet 

er økonomar, 
juristar eller 

samfunns vitarar.

Kyst- og miljøavdelinga
Sjøtransport
Er ansvarleg for etatsstyring av Kystverket. Følgjer opp vedtak for  sjøtransporten 
som er bestemt i Nasjonal transportplan. Det gjeld  hamne politikk, drift og 
vedlikehald av maritim infrastruktur og loste nesta. Arbeider med kystkultur-
tiltak og har ansvaret for driftstilskot til samfunnet Jan Mayen.

Sjøtryggleik og beredskap mot akutt forureining
Har ansvar for hamne- og farvatnlova, regelverket om trygging av hamner, 
 førebyggande sjøtryggleik og den statlege beredskapen mot akutt 
 forureining. Arbeider med navigasjon, trafikkovervaking, koordinering 
av arbeid mot maritim oljeforureining i Arktis/nordområda og EØS- 
koordinering på sjøtransportområda.

Miljø
Transportsektoren er årsak til ein fjerdedel av dei nasjonale klimagassutsleppa, 
og står også for ein stor del av lokal luftforureining og støy. Sektoren medverkar 
også til forureining av vatn og grunn, og til inngrep i natur og kulturlandskap. 
Miljøseksjonen er ansvarleg for departementet sitt arbeid med miljøspørsmål, 
blant anna verkemiddelbruk overfor miljøproblem i samferdselssektoren. 
Seksjonen har også ansvar for alternativ teknologi og kontakt mot Transnova.

Miljøseksjonen koordinerer departementet sitt arbeid med universell 
utforming. Seksjonen har vidare ansvar for klimatilpassing, avgiftspolitiske 
saker spesielt knytt til miljø- og transportavgifter og internasjonale miljøsaker.

Analyse og budsjettarbeid
Har ansvar for budsjettarbeid og langtidsplanlegging for sjøtransport sektoren. 
Har også ansvaret for drifttilskot til Redningsselskapet. Arbeider med å betre 
kunnskaps- og avgjerdsgrunnlaget blant anna gjennom statistikk, vare straums-
analysar, transportmodellar og samfunnsøkonomiske analysar. Koordinerer 
avdelinga sitt arbeid med forsking og utgreiing på sjøtransportområda.

Ein konteinerbåt 
kan frakte like 

mykje gods som 
om lag 400  

lastebilar. 

7



Foto: Øystein Grue, Jernbaneverket



Kollektivtransport- og baneavdelinga
Bane
Arbeider med rammevilkår, planlegging og budsjettering på området 
jernbane og annan skinnegåande transport. Etatsstyring av Statens jernbane-
tilsyn og Jernbaneverket. Administrerer eigarinteressene til staten i NSB AS 
og Baneservice AS. Inngår og følgjer opp avtaler om statleg kjøp av person-
transport med tog. 

Kollektiv- og yrkestransport
Arbeider med kollektivtransport og verkemiddel som fremjer auka kollektiv-
transport. Utformar statlege mål for kollektivtransporten. Arbeider med 
rammevilkåra for veg- og sjøtransportnæringa etter yrkestransportlova. 
Har ansvaret for kjøp av tenester på kystruta Bergen-Kirkenes (Hurtigruten).

Kommunikasjonsavdelinga

Ansvar for tilrettelegging av mediearbeid. Gir kommunikasjons faglege råd 
til fagavdelingar og politisk leiing. Vidareutviklar kommunikasjon på nett 
og sosiale medier. Styrkjer og koordinerer interninformasjon i Samferdsels-
departementet. Arbeidsoppgåver er mellom anna produksjon av talar, 
innlegg, pressemeldingar, presse konferansar og presentasjonar. Har 
redaktøransvar for intranettet og driftar og utvikler informasjon frå 
Samferdsels departementet på  www. regjeringen.no.

Om lag  
59 millionar 
reiser skjer 

kvart år  
med tog.

Foto: Øystein Grue, Jernbaneverket

Luft-, post- og teleavdelinga
Luftfart
Overordna ansvar for rammevilkåra for luftfarten. Arbeider med lov- og 
forskriftsarbeid og generelle juridiske spørsmål etter luftfartslova. EU- og 
EØS-saker står sentralt. Har ansvar for luftfartsavtalar med ulike land og 
statleg kjøp av flyrutetenester i Noreg. Forvaltar eigarinteressene til staten 
i Avinor AS og står for etats styring av Luftfartstilsynet og Statens havari-
kommisjon for  transport. 

Post og tele
Arbeider med å leggje til rette for gode, rimelege og framtidsretta tenester 
innan post og elektronisk kommunikasjon. Konsesjonar, lov- og forskrifts-
arbeid etter postlov og ekomlov. Arbeidsoppgåver er mellom anna frekvens-
forvaltning, etatsstyring av Nasjonal kommunikasjonsmyndigheit og 
behandling av klager på vedtak frå Nasjonal kommunikasjonsmyndigheit. 
Administrerer eigar interessene til staten i Posten Norge AS.

16,6 millionar 
tekstmeldingar 
blir sende kvar 

dag i Noreg.

Foto: Vanja Grut, Nasjonal kommunikasjonsmyndigheit

Strategi-, økonomi- og administrasjonsavdelinga
Planarbeid
Arbeider med langtidsplanlegging, utgreiing og analyse av problemstillingar 
på tvers av transportsektorane. Ei hovud oppgåve er å utarbeide Nasjonal 
transportplan. Samordnar forskings- og utviklingsarbeidet i departementet.

Økonomi
Samordnar og styrer arbeidet med statsbudsjettet og  stats rekneskapen. 
Har ansvar for driftsbudsjett og rekneskap i  departementet, fellessaker 
på økonomiområdet og  riksrevisjonssaker.

Administrasjon
Samordnar interne planprosessar knytt til personal-,  organisasjons- 
og  IKT-utvikling. Har ansvar for personal administrasjon, HMS-arbeid, IKT, 
dokumentasjon i  departementet og personalsaker i underliggjande etatar 
og verksemder. 

Noreg er det 
landet i verda 

med flest el-bilar 
sett i høve til 

folketal.

Veg- og trafikktryggleiksavdelinga  

Veg
Har ansvar knytt til planlegging, bygging, drift og vedlikehald av riksvegar. 
Har det overordna ansvaret for etatsstyring av Statens vegvesen og Veg-
tilsynet. Har ansvar for bompenge finansiering og for riksvegferjer.

Trafikktryggleik og beredskap
Har eit særleg ansvar for utgreiing, analyse og utforming av politikk for 
trafikk tryggleik på veg, mellom anna gjennom utvikling og forvalting 
av  veg trafikklovgjevinga. Har ansvar for samordning og  styring av arbeid 
med samfunnstryggleik og beredskap i departementet.

«I Samferdselsdepartementet 
arbeider eg med viktige 
politiske spørsmål som er med 
på å setje dagsorden.  
Eg lærer mykje om  
samferdsel og politiske 
prosessar.»

Solveig Ingebrigtsen, statsvitar

Sidan 1972 er 
talet på drepne 

i vegtrafikken 
redusert med 

70 prosent.

Foto: O
lav H

eggø

Noreg er blant 
dei landa i 
verda med 

flest flyplassar  
sett i høve til 

 folketalet.

Statlege etatar under Samferdselsdepartementet
Jernbaneverket
Planlegg, byggjer ut, driv og held ved like jernbanenettet. www.jernbaneverket.no

Luftfartstilsynet
Har ansvar for at luftfartsverksemda i Noreg blir utøvd på ein sikker og god måte. 
www.luftfartstilsynet.no

Nasjonal kommunikasjonsmyndigheit
Regulerer og overvakar post- og telekommunikasjonssektoren i Noreg. www.nkom.no

Statens havarikommisjon for transport
Undersøkjer ulykker innan luftfart, vegtrafikk, sjøfart og jernbane (også sporvegar 
og T-bane). www.sht.no

Statens jernbanetilsyn
Har ansvar for tryggleik på jernbaneområdet. Fører mellom anna tilsyn med 
utøvarane, medrekna tilsyn med tau- og kabel baner og park- og tivolianlegg. 
Behandlar søknader om løyve til å drive jernbaneverksemd. www.sjt.no 

Statens vegvesen
Har ansvar for planlegging, bygging, drift og vedlikehald av riks vegferjetilbod, 
riks- og fylkesvegnettet. Etaten har ansvar for tilsyn med køyretøy, trafikantar og 
vegutforming, vedlikehald, trafikk opplæring og køyretøy. Til ansvarsområdet ligg 
også Vegtilsynet, som er direkte underlagt vegdirektøren. www.vegvesen.no

Kystverket
Har ansvar for kystforvalting, maritim infrastruktur og tenester for førebygging 
av sjøulukker og beredskap mot akutt forureining. Kystverket førebyggjer og 
avgrensar skade ved akutt forureining, og medverkar til ei berekraftig utvikling 
av kystsona. www.kystverket.no

I Posten  
blir det kvart  

år sendt  
40 millionar 

pakker og ein 
milliard brev.

Statlege selskap
Selskap som er eigde av staten ved Samferdselsdepartementet og der 
samferdselsministeren er generalforsamling for selskapa. 

Avinor AS
Avinor har ansvar for å planleggje, vidareutvikle og drive statlege luft-
hamnnett i Noreg. Har ansvar for flysikringstenesta i Noreg. www.avinor.no

Baneservice AS
Baneservice har ansvar for å levere maskin-, terminal- og jernbanetekniske 
entreprenørtenester. www.baneservice.no

NSB AS
NSB har ansvar for persontrafikk med tog og buss og godstrafikk på 
 jernbane. www.nsb.no

Posten Noreg AS
Posten Noreg AS har ansvar for å levere og utvikle gode og heilskaplege 
løysingar innan post, kommunikasjon og logistikk i Norden. www.posten.no

Utgjeve av: Samferdselsdepartementet
Offentlege institusjonar kan tinge fleire  eksemplar frå: 

Servicesenteret for departementa
Internett: www.publikasjoner.dep.no 

E-post: publikasjonsbestilling@dss.dep.no 
Telefon: 22 24 20 00

Publikasjonskode: N-0551N
Trykk: Departementenes sikkerhets- og serviceorganisasjon 

